
五月南直𨽾龍目井化爲酒　上不豫二十五日召閣臣

高拱張居正高儀至乾淸宮受顧命　上倚坐御榻　后

及　皇貴妃咸侍　東宮立于左拱等跪于御榻下命宣

顧命曰朕嗣祖宗大統六年偶得此疾遽不能起有負

先皇付託東宮幼小朕今付之卿等宜協心輔佐遵守祖

訓保固皇圖卿等功在社稷萬世不泯拱等咸痛哭叩首

而出翼日　上崩于乾清宫

六月皇太子卽皇帝位時年十齡詔以明年爲萬曆元年

上大行皇帝尊謚曰契天明道淵懿寬仁顯文光武純德

純孝莊皇帝廟號穆宗

　〈吳瑞登曰史臣曰先時法令嚴密百官兢兢　土乃寬仁大度黜不經之祀罷無用之作用非藝之征絕無名〉

　〈之獻至如制節謹度好生戒殺嘗食驢腸而甘及卽位閒以問左右左右請詔光祿嘗供　上曰若兩則光祿〉

　〈必日殺一驢以備內膳吾不忍也歲時游娛行幸諸光祿供膳心先期以請候　上旨爲豐約嘗裁取至約者〉

　〈歲省光祿萬緡其節儉如此雖震怒言宫然責讓後嘗釋遣之留心邊事憂形于色分盧沙漠之表慕義來王〉

　〈峭峒憑林之輩挽頭就縳卽史稱鳴鍾淸渭懸首北闕未足喻其烈也至若定祖宗之法無紛更約束之煩先〉

　〈儲貳之敎爲久安長治之計皆獨斷于宸衷雖享國未久而見模弘遠矣○支大綸曰帝寬洪恭儉從諫弗咈〉

　〈使李芳不黜高拱早用內外史持而不惑于滕祥諸奄之輩卽漢之孝文何以加焉〉

詔首輔張居正卜視大行皇帝陵寢得大峪嶺吉識者以

爲乾坤奠隅風雨呵靈足綿　皇家萬年無疆之緒　上

兩宮尊號陳太后曰仁聖皇太后李太后曰慈聖皇太后

--

上御平臺　召首輔張居正至　座前曰先生爲　父皇

陵寢辛苦受熱又以　國家事重只在閣調理　慰勞備

至隨　賜銀幣上䟽謝曰竊惟　召見輔臣乃　祖宗朝

盛事　先帝臨御六年淵穆聽政屢經羣臣　奏復俱未

蒙賜　允天下臣民仰望此舉殆非一日我

皇上甫　登寶位方在妙齡卽慨然發自　淵衷修明曠

典此誠上下交泰之朝　宗社萬年之福也仍望

皇上繼今益　講學勤政親賢遠奸使　宮府一體上下

一心以成雍熙悠久之治天下幸甚

輔臣張居正請　勑本兵令邊吏毋得解甲以謹備胡時

國有大故恐啟戎心也

戒論文武羣臣　勑曰葢聞理道之要在正人心勸阻之

機先示所向朕以糼沖獲嗣　丕基夙夜兢兢若臨淵谷

所賴文武賢臣同心畢力弼予寡昧共底昇平乃自近歲

以來士習澆漓官方刓缺鑽闚隙竇巧爲躐取之媒鼓煽

朋儕公事擠排之術詆老成廉退爲無川謂讒佞便捷爲

有才愛惡横生恩讐交錯遂使朝廷威福之柄徒爲人臣

酧報之資四維幾至於不張九德何由而咸事朕初承大

統深燭弊源亟欲大事芟除用以廓淸氛濁但念臨御兹

始解澤方覃銛鋤或及於芝蘭密網恐驚乎鸞鳳是用去

